
Visjon
Institutt for lærarutdanning bidrar til å endre og utvikle skule, 
lærarutdanning og utdanningsfeltet i tråd med FN sine 
berekraftmål. 

Vi utdannar lærarar og leiarar som

•	 med	etisk	dømmekraft,	pedagogisk	refleksjon	og	fagleg		
 kompetanse bidrar til læring, meistring og trivsel for alle  
 elevar
• er sjølvstendige, kreative og kritiske aktørar i profesjons- 
 fellesskapet og i samfunnet  

Vi utviklar og formidlar kunnskap som

• bidrar til ein kunnskapsbasert skule og utdanningspolitikk 
• bidrar til eit kunnskapsbasert offentleg ordskifte

 

Verdiar
NTNU sine verdiar er retningsgivande for alle medarbeidarar og 
studentar, og verdiane pregar verksemda vår. Vi baserer 
verksemda vår på prinsippa i FN si menneskerettsfråsegn, 
universitets- og høyskoleloven og opplæringslova sin formåls-
paragraf. 

Kjerneverdiane våre er kreativ, kritisk, konstruktiv, respektfull og 
inkluderande. 

Vi vernar om universitetet sin danningsfunksjon og vektlegg at 
djupare forståing av læring, skule og utdanning er mål i seg sjølv. 

Samfunnsoppdrag
Skulen er den viktigaste institusjonen for morgondagens bere-
kraftige samfunn. I skulen skal elevane tileigne seg kompetanse 
til å meistre livet, vere gode medborgarar og utvikle 
demokratiske	verdiar.	Skulen	skal	kvalifisere	for	høgare	
utdanning og arbeidsliv og ha ein inkluderande funksjon. 

Institutt for lærarutdanning er Noreg sitt største fagmiljø for 
det 13-årige skuleløpet. Vi utdannar lærarar og skuleleiarar til 
grunnskulen, vidaregåande opplæring, kulturskulen og det 
frivillige og profesjonelle kunst- og kulturlivet, i tillegg til 
kandidatar til arkiv- og samlingsforvalting. Vi har eit omfattande 
etter- og vidareutdanningstilbod og bidrar til kompetanse-
utvikling i skulen. 

Vårt samfunnsoppdrag er å

• utdanne lærarar med høg relasjonell og profesjonsretta  
 fagleg kompetanse som legg til rette for læring, meistring  
 og trivsel for alle elevar

• drive pedagogisk, fagleg, fag- og yrkesdidaktisk og kunst- 
 narisk forsking og utviklingsarbeid som er relevant for   
 akademia og praksisfeltet 

• bidra med auka kunnskap om og kritiske perspektiv på 
 sentrale spørsmål og utviklingstrekk i skule og utdanning 

•	 utdanne	lærarar	som	er	reflekterte	og	medvitne	språk-
 brukarar

Mål og utfordringar 2025 
Institutt for lærarutdanning står overfor tre særleg viktige 
utfordringar dei neste åra: 

• endra kompetansebehov i norsk skule
• endra kompetansebehov i lærarutdanninga
• auka behov for rekruttering av studentar og tilsette

ENDRA KOMPETANSEBEHOV I NORSK SKULE     

Nye	kvalifikasjonskrav	for	grunnskulelærarar,	auka	mangfald	
i elevgruppa, teknologisk utvikling, fagfornying og auka krav til 
dokumentasjon er faktorar som bidrar til nye kompetansebehov i 
skulen. 

Institutt for lærarutdanning skal bidra til auka kompetanse i 
skulen både gjennom grunn-, etter- og vidareutdanning av 
lærarar og gjennom andre former for kompetanseutvikling og 
samarbeid med praksisfeltet. Alle instituttet sine fagmiljø er 
sentrale i dette arbeidet.

ENDRA KOMPETANSEBEHOV I LÆRARUTDANNINGA

Endra kompetansebehov i skulen skaper endra kompetanse-
behov i lærarutdanninga og stiller krav til intern kompetanse-
bygging. Særleg skaper kravet om mastergrad for framtidige 
lærarar behov for auka rettleiar- og forskingskompetanse. 

Institutt for lærarutdanning skal drive kompetansebygging 
internt gjennom tilrettelegging for kompetanseheving i 
personalet, styrking av eigne ph.d.-utdanningar og rekruttering 
av	fleire	ph.d.-kandidatar	og	medarbeidarar	med	forskings-
kompetanse.

REKRUTTERING AV STUDENTAR OG TILSETTE

Institutt for lærarutdanning skal vere ein attraktiv, inkluderande 
og fagleg utviklande arbeidsplass for tilsette og studentar, og vi 
skal jobbe aktivt for å auke rekrutteringa av studentar og 
medarbeidarar. Rekrutteringa skal i større grad enn i dag spegle 
mangfaldet	i	befolkninga.	Skulen	sitt	behov	for	godt	kvalifiserte	
og tilstrekkeleg tal på lærarar krev solid rekruttering til lærar-
utdanninga. Lærarutdanninga sitt auka behov for medarbeidarar 
med forskarkompetanse krev tydelege karrierevegar og 
langsiktig rekruttering av medarbeidarar.      

UTDANNING OG LÆRINGSMILJØ
FORSKING OG KUNSTNARISK VERKSEMD
FORMIDLING
INNOVASJON OG SKULEUTIKLING

.

.

.

.

Del 2: Kjerneoppgåver 

Utdanning og læringsmiljø 

UTVIKLINGSMÅL 

Vi skal

• tilby ei utdanning med tydeleg kopling mellom forsking, undervisning  
 og lærarpraksis
• vidareutvikle eit forskingsbasert utdanningstilbod som gir solid 
 kompetanse i pedagogikk, fagdidaktikk og alle skulen sine 
 undervisningsfag
• utdanne lærarar og leiarar som kjenner rammene for skulen si 
 verksemd, og som med kritisk medvit arbeider for å realisere skulen  
 sine målsettingar
• utdanne kreative og fagleg sterke lærarar og leiarar som bidrar med  
 utviklingskompetanse i sterke profesjonsfellesskap 
• vidareutvikle eit gjensidig forpliktande og tillitsfullt samarbeid med  
 praksisfeltet 
• vidareutvikle og utvide etter- og vidareutdanningstilbodet i 
 samarbeid med eksterne samarbeidspartnarar
• bygge gode faglege samarbeidsrelasjonar med alle nasjonale senter
• vidareutvikle eit attraktivt internasjonaliseringstilbod både for 
 innreisande og utreisande studentar 
• bygge eit læringsmiljø der studentane opplever støtte, tilrettelegging  
 og høge faglege forventingar og krav 
• utdanne lærarar med profesjonsfagleg digital kompetanse 

Institutt for lærarutdanning gir 
forskingsbasert og profesjons-
relevant utdanning. Gjennom 
utdanninga vår får studentane høg 
kompetanse i pedagogikk, fag og 
fagdidaktikk og øver opp evna til å 
tenke kritisk, handle etisk og utøve 
profesjonelt skjønn i yrket.

Studentane våre har eit godt fysisk 
og psykososialt læringsmiljø som 
blir prega av studentaktive, 
utforskande undervisningsformer, 

varierte vurderingsformer og like-
verdig dialog med faglærarar, med-
studentar, elevar og praksislærarar. 

Kvaliteten på og breidda i 
undervisningsfag og studieprogram 
gjer instituttet attraktivt for 
studentar nasjonalt og 
internasjonalt. Vi har eit tett 
samarbeid med praksisfeltet og 
andre høgare utdannings-
institusjonar. 

Institutt for lærarutdanning aukar 
kunnskapen om kjenneteikn ved ein 
god skule og utdanning. Forskinga 
vår bygger på prinsippet om 
akademisk fridom og går føre seg i 
sterke fagmiljø med tydeleg 
fagprofil.	Vi	har	eit	spesielt	ansvar	
for lærarutdanningsforsking, som 
omfattar profesjonsretta og 
disiplinretta forsking så vel som 
kunstnarisk verksemd.

Vår forsking og kunstnariske 
verksemd held høgt nivå og har 
relevans for nasjonale og 
internasjonale forskingsmiljø. Det 
gjeld særleg for den praksisnære og 
profesjons-byggande forskinga og 
kunstnariske verksemda. Den 
langsiktige og grundige forskinga 
har gode vilkår, og det er plass for 
den ikkje-målbare forskinga. Vi har 
høg	grad	av	ekstern	finansiering.

Forsking og kunstnarisk verksemd 

UTVIKLINGSMÅL 

Vi skal

• ha forsking av høg kvalitet som styrker vår praksisnære og 
	 profesjonsorienterte	forskingsprofil	
• utvikle sterke forskingsgrupper som er attraktive samarbeids-  
 partnarar i nasjonale og internasjonale forskingsnettverk
• auke samarbeidet på tvers av fag, fakultet og institusjonar 
• auke publiseringa i anerkjende vitskaplege tidsskrift
• synleggjere den kunstnariske verksemda i det offentlege rom 
• arbeide systematisk med kompetansebygging gjennom 
 nyrekruttering og intern fagleg utvikling 
• inkludere studentar, universitetsskular og andre samarbeids-
 partnarar i skule og utdanning i forskingsaktivitet og kunstnarisk  
 verksemd 

Gjennom formidling og dialog 
deler og utvekslar vi forskings-
basert kunnskap med praksis-
feltet og allmenta. Vi gjer perspektiv 
tilgjengelege og bidrar til ein 
kunnskapsbasert offentleg debatt.

Formidlinga vår rommar 
kunnskapsdeling, dialog og 
samarbeid og bidrar til utveksling 
av perspektiv og idear. Den er ein 
felles innsats for å bidra til utvikling 
i skule, utdanning og samfunn. Vi 
vektlegg formidling retta mot 
praksisfeltet, studentane, 
forvaltninga og allmenta.   

Formidling 

 

UTVIKLINGSMÅL 

Vi skal

• formidle resultat frå forsking av høg kvalitet
• vere sterke og synlege faglege stemmer i samfunnsdebatten 
• vere ein sentral premissleverandør og dialogpartnar i utviklinga av  
 ein kunnskapsbasert norsk skule, skulepolitikk og lærarutdanning 
• fremme ein formidlingskultur der tilsette blir oppfordra til, støtta i og  
 anerkjende for formidlinga si 
• utvikle forskingsbasert undervisningsmateriell og læringsressursar  
 til skule og lærarutdanning 
• bruke eit breitt spekter av formidlingskanalar    

Gjennom vår forskingsbaserte 
undervisning blir studentane 
engasjerte i fornying av skulane si 
verksemd. Nyutdanna lærarar gir 
undervisning som skaper 
engasjement for innovasjon og 
utviklingsarbeid. Instituttet er ein 

attraktiv samarbeidspartnar for 
offentlege institusjonar og miljø som 
ønsker å bidra til nyskaping innanfor 
utdanning, skuleutvikling og livslang 
læring.  

Innovasjon og skuleutvikling 

UTVIKLINGSMÅL 

Vi skal

• utdanne lærarar som stimulerer elevane til å engasjere seg i 
 utviklings- og innovasjonsarbeid 
• vere en nasjonal pådrivar for skulebasert kompetanseutvikling
• styrke NTNU sitt engasjement for innovasjon gjennom vår 
 kompetanse innanfor utdanning, læring og skuleleiing 
• vere premissleverandør for nasjonalt utviklings- og evaluerings-
 arbeid 
• vere ein pådrivar for nyskapande, meiningsfull og variert under-
 visning som bruker digitale verktøy der det er formålstenleg

FORSKINGSBASERT UNDERVISNING I SKULE OG 

LÆRARUTDANNING

INTERNASJONALISERING 

FLEIRFAGLEG SAMHANDLING 

MANGFALD OG INKLUDERING

STUDENTAKTIVITET, ARBEIDSFORMER OG 

STUDENTMEDVERKNAD

.

Del 3: Satsingsområde

Forskingsbasert undervisning i skule og 
lærarutdanning

Instituttet sin faglege kompetanse sikrar høg kvalitet i 
verksemda. Tilsette har derfor gode vilkår for å utvikle eigen 
kompetanse relevant for instituttet sitt samfunnsoppdrag. 
Institutt for lærarutdanning bidrar i den nasjonale og 
internasjonale kunnskapsutviklinga og bringar ho inn i 
utdannings-, innovasjons- og formidlingsaktiviteten vår.

UTVIKLINGSMÅL

Vi skal
 
• ha robuste forskingsmiljø innanfor pedagogikk, fag og 
 fagdidaktikk, som utviklar ny kunnskap om og for under- 
 visning og læring i skulen, og som er bidragsytarar i   
 relevante nasjonale og internasjonale fagmiljø og nettverk
• styrke forsking på undervisning og læring i lærar-
 utdanninga og lærarstudentar si utvikling av undervisnings- 
 kompetanse i skulefag 
• bidra til profesjonalisering av læraryrket gjennom å styrke  
 koplinga mellom forsking og praksis
• bidra til profesjonalisering av lærarutdannaryrket ved å  
 satse på forskings- og utviklingsarbeid og kompetanse-
 heving

Internasjonalisering 

Institutt for lærarutdanning legg til rette for utveksling av eigne 
studentar og integrering og inkludering av internasjonale 
studentar. Internasjonale forskarnettverk styrker forskings- og 
innovasjonsaktiviteten og gjer fagmiljøa våre til attraktive 
samarbeidspartnarar. Samarbeid med utdanningsinstitusjonar 
i andre land bidrar til kompetanseutvikling, og samarbeid med 
låg- og mellominntektsland bidrar til kompetansebygging og 
gjensidig utvikling.  
  

UTVIKLINGSMÅL 

Vi skal

• gjere studieopphald ved utanlandsk lærestad og praksis-
 periode ved utanlandsk skule tilgjengeleg for alle studentar 
• auke talet på internasjonale utvekslingsstudentar 
• auke talet på strategiske partnarskap med utvalde 
 internasjonale institusjonar 
• legge til rette for utvekslings- og utanlandsopphald for 
 tilsette 
• inngå i internasjonale forskarnettverk og aktivt bruke EU  
 sine verkemiddel for utdanning, forsking og innovasjon 

Fleirfagleg samhandling 

Fag- og utdanningsmiljøa våre har komplementære kompetansar 
og skal saman gi heilskaplege og integrerte lærarutdannings-
tilbod. Dette krev eit utstrakt samarbeid i utdanning, forsking og 
formidling på tvers av fag og læringskulturar, internt og eksternt.
 

UTVIKLINGSMÅL 

Vi skal

• etablere tydelege arenaar internt på instituttet for 
	 fleirfagleg	samhandling
• ha tett samhandling med andre miljø ved NTNU
•	 ha	tett	fleirfagleg	samhandling	med	skular	og	skuleeigarar		
 og andre institusjonar som arbeider med barn og ungdom 
• ha tett samarbeid med våre universitetsskular og lærar- 
 utdanningsskular og med praksisrettleiarar
• ha eit mangfald av undervisningsformer som fremmar 
	 læring	i	fag	og	fleirfagleg	samarbeid

Mangfald og inkludering 

Institutt for lærarutdanning arbeider aktivt med perspektiv på 
kulturelt mangfald i utdanning, forsking og formidling. 
Globalisering og auka migrasjon fører til auka kulturelt 
mangfald. Det norske samfunnet har særlege forpliktingar 
overfor det samiske urfolket. 

UTVIKLINGSMÅL 

Vi skal

• gi eit solid fagleg og pedagogisk grunnlag for å møte 
 kulturelt og språkleg mangfald i skulen på formålstenlege  
 måtar  
• bidra med kompetanse, innovasjon og formidling for betre  
 inkluderings- og integreringsprosessar i ein skule prega av  
 kulturelt mangfald  
• vere attraktive for potensielle studentar og tilsette med 
 minoritetsbakgrunn 
• styrke opplæring om samefolket, samiske levekår og 
 samisk kultur

Studentaktivitet, arbeidsformer og 
studentmedverknad

Institutt for lærarutdanning vektlegg utforsking og meistring og 
bruk av varierte og innovative arbeidsformer tilpassa faga sine 
eigenartar. Utdanningane våre har tydelege forventingar og stiller 
høge krav til institusjonen, undervisarane og studentane. 

Vi utdannar sjølvstendige, kritiske og kreative lærarar som bidrar 
konstruktivt i sterke profesjonsfellesskap. Studentane blir gitt 
tillit og ansvar. Dei har reell medverknad i utforminga av studie-
programma. 

UTVIKLINGSMÅL 

Vi skal
 
• utvikle ein utdanningskultur med stor variasjon i under- 
 visnings-, arbeids- og evalueringsformer
• vise studentane tillit og gi dei reell medverknad i alle 
 utdanningane våre, samtidig som vi stiller høge faglege  
 krav 
• legge til rette for faga sine estetiske dimensjonar og 
 uttrykksformer
•	 utvikle	ein	skapande	ytringskultur	som	fremmar	refleksjon		
 og argumentasjon
• legge til rette for at studentane deltar i studentdemokratiet
• aktivt lytte til studentane sine kritiske og konstruktive 
 innspel og i samarbeid med studentane bruke desse i 
 kvalitetsutviklinga av utdanningstilbodet
• bygge eit læringsmiljø der studentane opplever støtte, 
 tilrettelegging og høge faglege forventingar og krav 

Del 4: Frå visjon til verkelegheit  
Gjennom handlingsplanar skal Institutt for lærarutdanning følge 
opp NTNU og Fakultet for samfunns- og utdanningsvitskap sine 
strategiar og hovudprioriteringar innanfor rammene i eigen 
strategi. 

Institutt for lærarutdanning skal forvalte ressursane sine og 
kompetansen sin slik at vi oppfyller visjonen. Strategien skal 
konkretiserast i årlege handlingsplanar som angir prioriteringar 
og tiltak for å nå måla i strategien. Strategiske personalplanar 
skal gi ei langsiktig og heilskapleg utvikling av kompetansen ved 
instituttet.   

Vi skal ha solide forskingsgrupper som samarbeider nasjonalt og 
internasjonalt og som bygger stimulerande miljø rundt 
forskarane og stipendiatane våre. Vi skal vidareutvikle møte-
plassar der representantar for fag, fagdidaktikk, pedagogikk og 
praksisfeltet deltar for å forbetre undervisninga og utdannings-
tilbodet vårt. 

Vi skal vere ein attraktiv samarbeidspartnar for både interne og 
eksterne institusjonar, og ha eit godt samarbeid med skular og 
skuleeigarar og med andre instansar som arbeider med barn og 
ungdom. Samarbeidet vårt med praksisfeltet skal vere tufta på 
likeverd og gjensidig respekt. 

Institutt for lærarutdanning skal ha eit arbeids- og læringsmiljø 
som er raust og inkluderande. Studentar og tilsette skal oppleve 
at instituttet legg til rette for fagleg utvikling gjennom heile 
student- og yrkeskarrieren, og at dei har medverknad og 
innverknad. Arbeids- og læringsmiljøet skal fremme faglege 
diskusjonar	og	ein	sjølvrefleksiv	og	utviklingsorientert	lærar-
profesjon.  



 

    

www.ntnu.no/ilu

Strategidokument
Institutt for lærarutdanning 2018–2025

Ved NTNU – Noregs teknisk-naturvitskaplege universitet, skaper vi 
kunnskap for ei betre verd og løysingar som kan endre kvardagen. 


